
/MAANI

§ 37 apeqqut nr. 2012-171-imut akissuteqaat llulissat eqgaanni aalisarsinnaa-
nermut akuersissutit aamma qaleralinnut pisassiissutit pillugit

Inatsisartut suleriaasianni § 37 naapertorlugu tulliuttunik llulissat eqgaanni aalisarsin-
naanermut akuersissutit aamma qaleralinnut pisassiissutit pillugit apeqqutegarsima-
vutit. Apeqqutit uannut akisassanngortinnegarnikuupput.

Naalakkersuisunut apeqqutit:
1. “Aalisarnermut inatsisip allanngortinnerata kingorna, aalisarnermut akuersissutit
pissarsiarineqartartut qanoq allanngoriaateqarpat
2. Aalisarnermut akuersissummik pissangaanni umiatsiaaraqarnissaq piumasa-
qaataava?
3. llulissat eqqaani qaleralittassat nunguppata qanoq pisoqassua?”

Akissutit:

1-imut)

Qaleralinnut pisassiissutinut tunngatillugu imaappoq, angallatit 6 meterit sinnerlugit
angissusillit 2009, 2010 kiisalu 2011-imi aalisarsimanitik tunngavigalugit pisassiissutinit
pigisassanik tunineqarsimasut. Taamatut pisassiissutinit pigisat piffissamut aalaja-
ngersagaanngillat tonsinillu aalajangersimasunik amerlassusilinnik aalisarnermut atuut-
tussaallutik, angallammut ataatsimut. Angallatit 6 meterit inorlugit angissusillit, tassa
imaappoq umiatsiaaqqat, suli ukiumut ataatsimut aalisarsinnaanermik akuersissutinik
tuninegartassapput umiatsiaaqqallu tamakku tamarmik aalajangersimasumik ataatsi-
moorussamik pisassiissutinit aalisartussaallutik. Taamaallaat inuit umiatsiaarallit, siusin-
nerusukkut qaleralinniarluni aalisarnermut aalisarsinnaanermik akuersissuteqarsimasut,
2012-imi qaleralinniarluni aalisarnermut aalisarsinnaanermik akuersissummik tunine-
garnikuupput.

2-mut)

Soorlu oqaatigineqareersutut, inuit umiatsiaarallit kisimik, siusinnerusukkut qaleralinni-
arluni aalisarnermut aalisarsinnaanermik akuersissuteqarsimasut, 2012-imi galeralin-
niarluni aalisarnermut aalisarsinnaanermik akuersissummik tuninegarnikuupput. Piuma-
sagaataanngilag inuit tamakku umiatsiaaggamik piginnittuunertik uppernarsassagaat,
umiatsiaaqganimmi piginnittut pillugit gitiusumit nalunaarsuiffeqartoqanngimmat, soorlu
angallatit aalisariutit anginerit pillugit taamaattoq. Siunertaavorli  siunissami
umiatsiaaqganik  aalisarnermut  atornegartunik  piginnittut  pillugit  qitiusumik
nalunaarsuiffeqartoqalernissaa.

3-mut)
Naalakkersuisunit piujuartitsilluni aalisarnermik ingerlatsinissaq
aalajangiusimaneqarpoq. Maannakkorpiaq umiatsiaararsortunut ukiup sinnerani

periarfissaasinnaasunik misissuisogarpoq. Tassani aamma oqaatiginegassaaq, naak
umiatsiaararsortunut  pisassiissutit nungunneqarsimagaluartut, taava angallatit
aalisariutit anginerit suli qaleralinniarlutik aalisarsinnaassapput, pisassiissutitik suli
nungussimanngikkunikkit.

Inussiarnersumik inuulluaqqusillunga

